
	1. ՀՀ ֆինանսների նախարարություն
	23․12․2025թ․

	
	N 01/34/28198-2025

	Ձեր 03.12.2025թ. ԴԽ//41404-2025 գրությամբ ներկայացված՝ «Անշարժ գույք հետ վերցնելու, ամրացնելու և անշարժ գույք անհատույց օգտագործման իրավունքով տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված ք. Երևան, Նորք-Մարաշ համայնք, Նորքի Այգիներ թիվ 247 հասցեում գտնվող 3939.1 քառ. մետր մակերեսով դպրոցի մասնաշենքը հարակից կաթսայատան շինության և հողամասի հետ (այսուհետ՝ Տարածք) ամրացնել ՀՀ աշխատանքի և սոցիալական հարցերի նախարարության Միասնական սոցիալական ծառայությանը (այսուհետ՝ ՀՀ ԱՍՀՆ ՄՍԾ)՝ վերջինիս նախաձեռնությամբ:
Տարածքն այժմ ամրացված է Կոմիտեին և անհատույց օգտագործման իրավունքով հանձնված է Երևանի թիվ 1 տարածքային մանկավարժահոգեբանական աջակցության կենտրոն ՊՈԱԿ-ին (այսուհետ՝ ՊՈԱԿ): Նշված գործընթացին զուգահեռ Կոմիտեին կփոխանցվեն ՄՍԾ-ին և ՀՀ ԱՍՀՆ-ին ամրացված որոշակի տարածքներ, ինչը դեռևս գտնվում է համաձայնեցման փուլում, իսկ ՊՈԱԿ-ին անհատույց, անժամկետ օգտագործման իրավունքով կամրացվի 1756.99 քառ. մետր մակերեսով այլ շենք:
Վերոգրյալի առնչությամբ հայտնում ենք, որ «Կառավարության կառուցվածքի և գործունեության մասին» ՀՀ օրենքով սահմանվում է նախարարությունների ցանկը, որոնք մշակում և իրականացնում են իրենց վերապահված գործունեության ոլորտում կառավարության քաղաքականությունը: Իսկ «Պետական կառավարման համակարգի մարմինների մասին» ՀՀ օրենքի 6-րդ հոդվածի 2-րդ մասի 5-րդ կետով ՄՍԾ-ն համարվում է նախարարությանը ենթակա մարմին, որը նույն հոդվածի 1-ին մասով գործում է նախարարությանը վերապահված գործունեության ոլորտի շրջանակներում և ապահովում է նախարարության իրավասությանը վերապահված գործունեության ոլորտի առանձին ուղղությունների իրականացումը:
Բացի այդ, հիմք ընդունելով ՀՀ կառավարության 27.12.2024թ. «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումը, հարկ է նշել, որ ՊՈԱԿ-ին դրամաշնորհի տեսքով հատկացվում են ֆինանսական միջոցներ, որոնք նախատեսված են 1193 բյուջետային ծրագրի «11001. Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ» միջոցառմամբ, որի գծով բյուջետային գլխավոր կարգադրիչ է հանդիսանում ՀՀ կրթության, գիտության, մշակույթի և սպորտի նախարարությունը (այսուհետ՝ ՀՀ ԿԳՄՍ նախարարություն):
Նշենք սակայն, որ Նախագծի փաթեթում ներկայացված չէ ինչպես ՀՀ ԱՍՀՆ-ի՝ որպես լիազոր մարմնի, այնպես էլ ՀՀ ԿԳՄՍՆ-ի դիրքորոշումը առաջարկվող փոփոխության վերաբերյալ:
Ելնելով վերոգրյալից՝ հայտնում ենք, որ Նախագծի վերաբերյալ հիմնավոր դիրքորոշում կարող ենք հայտնել ՀՀ ԱՍՀՆ-ի և ՀՀ ԿԳՄՍՆ-ի (վերջիններիս ամրացված որոշակի տարածքներ հետ վերցնելու և նոր տարածք ամրացնելու նպատակահարմարության մասով) կողմից դիրքորոշման ներկայացման պայմաններում: 
Միաժամանակ առաջարկում ենք Նախագծի հիմնավորմամբ անդրադառնալ ամրացվող տարածքների ընթացիկ վիճակին և պայմաններին՝ հետագայում ՀՀ ԱՍՀՆ ՄՍԾ-ին և ՊՈԱԿ-ին ամրացվելու դեպքում վերանորոգման ենթակա (չ)լինելու տեսանկյունից:
Միաժամանակ, ըստ Նախագծի հիմնավորման՝ նախաձեռնության նպատակն է նաև մեկ միասնական շենք (տարածք) ՄՍԾ-ին տամադրելու միջոցով ապահովել նաև ծախսերի օպտիմալացում, մինչդեռ հիմնավորմամբ սահմանված է, որ Նախագծի ընդունմամբ  պետական և տեղական ինքնակառավարման մարմինների բյուջեներում ծախսերի ավելացում կամ նվազեցում չի նախատեսվում:
Ամփոփելով վերոշարադրյալը՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել նշված տեղեկատվության տրամադրման և համապատասխան գերատեսչությունների դիրքորոշումներն ապահովելու պայմաններում:
	













Ընդունվել է։
[bookmark: _GoBack]Նախագծի որոշակի դրույթներ խմբագրվել են, ինչպես նաև հիմնավորման մեջ ներառվել է պահանջվող տեղեկատվությունը։

	2․ Միասնական սոցիալական ծառայություն
	11․12․2025թ․

	
	N  02/ԱԱ/74075-2025

	[bookmark: _Hlk213339284]Հայտնում եմ, որ Միասնական սոցիալական ծառայությունը «Անշարժ գույք հետ վերցնելու, ամրացնելու և անշարժ գույք անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագիծի վերաբերյալ առաջարկություններ և դիտարկումներ չունի:

	3․ Կադաստրի կոմիտե
	03․12․2025թ․

	
	N ՍԹ/22888-2025

	   Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի դեկտեմբերի 3-ի N ԴԽ//41404-2025 գրությունը՝ «Անշարժ գույք հետ վերցնելու, ամրացնելու և անշարժ գույք անհատույց օգտագործման իրավունքով տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1   Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 2-րդ կետի 1-ին ենթակետում նշված քաղաք Երևան, Նալբանդյան փողոց, 13 հասցեում գտնվող 1039.7 քմ մակերեսով տարածքի նկատմամբ գրանցված է ՀՀ սոցիալական ապահովագրության պետական հիմնադրամի անհատույց օգտագործման իրավունքը:
   Նախագծի 2-րդ կետի 3-րդ ենթակետում նշված քաղաք Երևան, Դավթաշեն, Դավթաշեն 3-րդ թաղամաս, 23/1 հասցեում գտնվող անշարժ գույքի նկատմամբ գրանցված է Երևան համայնքի սեփականության, իսկ 331.3 քմ մակերեսով վարչական շենքի նկատմամբ՝ ՀՀ աշխատանքի և սոցիալական հարցերի նախարարության աշխատակազմ պետական կառավարչական հիմնարկի անհատույց օգտագործման իրավունքը:
   Նախագծի 2-րդ կետի 6-րդ ենթակետում նշված քաղաք Երևան,
Քանաքեռ-Զեյթուն, Կ. Ուլնեցու փողոց, 68 հասցեում գտնվող անշարժ գույքն ամրացված է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին, իսկ 2430.94 քմ մակերեսով ինստիտուտի նկատմամբ գրանցված է «Աշխատանքի և սոցիալական հետազոտությունների ազգային ինստիտուտ» ՊՈԱԿ-ի անհատույց օգտագործման իրավունքը:
   Ելնելով վերոգրյալից՝ առաջարկում ենք Նախագծում լրացնել համապատասխան դրույթներ՝ Նախագծի 2-րդ կետի 1-ին և 3-րդ ենթակետերում նշված անշարժ գույքերի նկատմամբ գրանցված անհատույց օգտագործման իրավունքները դադարեցնելու, իսկ նույն կետի 6-րդ ենթակետում նշված անշարժ գույքի նկատմամբ գրանցված անհատույց օգտագործման պայմանագրում համապատասխան փոփոխություն կատարելու վերաբերյալ:
 2  Առաջարկում ենք նաև Նախագծի 2-րդ կետի 3-րդ ենթակետում «Բատիկյան 99/1» բառը և թվերը փոխարինել «Բատիկյան փողոց, 99 շենք, 1» բառերով և թվերով՝ հիմք ընդունելով անշարժ գույքի նկատմամբ իրավունքների պետական գրանցման
N 23062016-01-0213 վկայականի տվյալները: 
3   Բացի այդ՝ հայտնում ենք նաև, որ Նախագծի 1-ին կետում նշված քաղաք Երևան, Նորք-Մարաշ վ/շ, Նորքի Այգիների փողոց, 30/1 հասցեում գտնվող 01-009-0090-0089 կադաստրային ծածկագրով, բնակավայրերի նպատակային նշանակության, 1.0992 հա մակերեսով հողամասի նկատմամբ գրանցված է Հայաստանի Հանրապետության սեփականության իրավունքը: Նշված հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 1.11324 հա) չի համապատասխանում պետական գրանցման տվյալին (ըստ անշարժ գույքի սեփականության (օգտագործման) իրավունքի գրանցման
N 2595336 վկայականի՝ 1.0992 հա): Հետևաբար առաջարկում ենք 01-009-0090-0089 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել
WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:
4 Միաժամանակ առաջարկում ենք Նախագծին որպես հավելված կցել նաև ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացվող՝ Նախագծի 2-րդ կետի 2-րդ, 4-րդ, 5-րդ և 6-րդ ենթակետերում նշված տարածքների հատակագծերը:
	



1 Ընդունվել է։
Նախագծից հանվել է 2-րդ կետի 3-րդ ենթակետը, Նախագծում ներառվել է նոր 6-րդ կետի 5-րդ ենթակետ։















2 Ընդունվել է
Նախագծի  2-րդ կետի 5-րդ ենթակետում կատարվել է համապատասխան փոփոխություն
3 Քննարկվել է
Անհրաժեշտության դեպքում կիրականացվի համապատասխան գործընթաց։






4 Ընդունվել է
Համապատասխան հատակագծերը կցվել են նախագծին։

	4․ ՀՀ կրթության, գիտության, մշակույթի և սպորտի նախարարությունը
	30․12․2025թ․

	
	N  01/20․1/43228-2025

	ՀՀ կրթության, գիտության, մշակույթի և սպորտի նախարարությունը (այսուհետև՝ Նախարարություն)  քննարկել է «Անշարժ գույք հետ վերցնելու,  ամրացնելու և անշարժ գույք անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագիծը (այսուհետև՝ Նախագիծ) և հայտնում է հետևյալը.
Նախագծի 1-ին մասով նախատեսված է Երևանի թիվ 1 տարածքային մանկավարժահոգեբանական աջակցության կենտրոն ՊՈԱԿ-ին  (այսուհետ Երևանի թիվ 1 ՏՄԱԿ)  ամրացված՝ քաղաք Երևան, Նորք-Մարաշ համայնք, Նորքի Այգիներ թիվ 247 հասցեում գտնվող 3939․1 քառ.մետր մակերեսով դպրոցի մասնաշենքը, 24․1 քառ․մետր մակերեսով կաթսայատունը և դրանց զբաղեցրած, օգտագործման ու սպասարկման համար հատկացված 1․0992 հա հողամասը հետ վերցնել  և ամրացնել Հայաստանի Հանրապետության աշխատանքի և սոցիալական հարցերի նախարարության Միասնական սոցիալական ծառայությանը, իսկ 3-րդ մասով՝ քաղաք Երևան,  Ավան  Հ. Աճառյան փողոց 1-ին փակուղի 17/1 շինություն  հասցեում գտնվող   1756.99 քմ. մակերեսով դպրոցի շենքը, 13.8 քմ. (34.5 խմ.) մակերեսով պարիսպը և դրանց զբաղեցրած, օգտագործման ու սպասարկման համար հատկացված 0.32005 հա հողամասը  անհատույց, անժամկետ օգտագործման իրավունքով ամրացնել Երևանի թիվ 1 ՏՄԱԿ-ին:
Հարկ է նշել, որ Երևանի Նորք-Մարաշ համայնքում տեղակայված Երևանի թիվ 1 ՏՄԱԿ-ը սպասարկում է 4 վարչական շրջան՝ Էրեբունի 23 դպրոց, 2 ՄՈՒՀ, 12 ՆՈՒՀ, Նուբարաշեն 3 դպրոց, 2 ՆՈՒՀ, Նորք Մարաշ 5 դպրոց, 4 ՆՈՒՀ,  Նոր-Նորք 24 դպրոց, 4 ՄՈՒՀ, 22 ՆՈՒՀ: Սույն հաստատությունները սպասարկելու գործընթացում սպասարկման տարածաշրջանում գտնվող բոլոր շահառուների ծնող, երեխա, մանկավարժ և  համագործակցող կառույցների կողմից Երևանի թիվ 1 ՏՄԱԿ-ի տեղակայման վայրի փոփոխությունը կհանդիսանա խոչընդոտ հեռավորության և հասանելիության առումով աշխատանքների համակարգված և արդյունավետ կազմակերպման համար։ Բացի այդ նույն վարչական շրջանում նախատեսվող շենքի հարևանությամբ գործում է Երևանի թիվ 2 ՏՄԱԿ-ը, և նույնաբովանդակ հաստատությունների հարևանությամբ տեղակայումը կառույցների գործունեության ընթացքում կառաջացնի խառնաշփոթ:
Միևնույն ժամանակ հայտնում ենք, որ տեղափոխման համար առաջարկվող դպրոցն ընդգրկված է կառուցվող, հիմնանորոգվող կամ վերակառուցվող 300 դպրոցների ցանկում, որտեղ նախատեսվում է կառուցել 1000 տեղ նախագծային հզորությամբ դպրոց:   
Ելնելով վերոգրյալից՝ Նախարարությունը ոչ նպատակահարմար է համարում Երևանի թիվ 1 ՏՄԱԿ-ի տեղափոխումը Երևան, Նորք-Մարաշ համայնք, Նորքի Այգիներ թիվ 247 հասցեից  Երևան,  Ավան  Հ. Աճառյան փողոց 1-ին փակուղի 17/1 հասցե:  
	Ընդունվել է
ՀՀ ԿԳՄՍՆ առաջարկել է Նախագծի 1-ին մասով նախատեսված Երևանի թիվ 1 տարածքային մանկավարժահոգեբանական աջակցության կենտրոն ՊՈԱԿ-ին  (այսուհետ Երևանի թիվ 1 ՏՄԱԿ)  ամրացված՝ քաղաք Երևան, Նորք-Մարաշ համայնք, Նորքի Այգիներ թիվ 247 հասցեում գտնվող գույքը հետ վերցնել  և ամրացնել ՀՀ աշխատանքի և սոցիալական հարցերի նախարարության Միասնական սոցիալական ծառայությանը, իսկ փոխարենը  Երևանի թիվ 1 ՏՄԱԿ-ին անհատույց, անժամկետ օգտագործման իրավունքով ամրացնել ՀՀ կառավարության 2018 թվականի մարտի 15-ի N 273-Ա որոշմամբ Հայաստանի Հանրապետության աշխատանքի և սոցիալական հարցերի նախարարությանը  ամրացված  Երևան քաղաքի Նոր Նորքի Մոլդովական 35 հասցեում գտնվող՝ 717.7 քառ. մետր ընդհանուր մակերեսով N 7 մասնաշենքը և դրա զբաղեցրած ու սպասարկման համար անհրաժեշտ հողատարածքը:


	 5․ ՀՀ կրթության, գիտության, մշակույթի և սպորտի նախարարություն
	29․01․2026թ․

	
	N 01/20․1/2163-2026

	ՀՀ կրթության, գիտության, մշակույթի և սպորտի նախարարությունը դեռևս 30.12.2025թ. հմ. 01/20.1/43228 գրությամբ իր դիրքորոշումն է հայտնել՝ առաջարկելով Երևանի թիվ 1 տարածքային մանկավարժահոգեբանական աջակցության կենտրոն ՊՈԱԿ-ին  (այսուհետև՝ Երևանի թիվ 1 ՏՄԱԿ) ամրացված ք.Երևան, Նորք-Մարաշ համայնք, Նորքի Այգիներ թիվ 247 հասցեում գտնվող 3939․1 քառ.մետր մակերեսով դպրոցի մասնաշենքը, 24․1 քառ․մետր մակերեսով կաթսայատունը և դրանց զբաղեցրած, օգտագործման ու սպասարկման համար հատկացված 1․0992 հա հողամասը հետ չվերցնել, իսկ Երևանի թիվ 1 ՏՄԱԿ-ին այլ տարածքի տրամադրումը ոչ նպատակահարմար ենք համարել:
Հարկ է նշել, որ Երևանի Նորք-Մարաշ համայնքում տեղակայված Երևանի թիվ 1 ՏՄԱԿ-ը սպասարկում է 4 վարչական շրջան՝ Էրեբունի 23 դպրոց, 2 ՄՈՒՀ, 12 ՆՈՒՀ, Նուբարաշեն 3 դպրոց, 2 ՆՈՒՀ, Նորք Մարաշ 5 դպրոց, 4 ՆՈՒՀ,  Նոր-Նորք 24 դպրոց, 4 ՄՈՒՀ, 22 ՆՈՒՀ: Սույն հաստատությունները սպասարկելու գործընթացում նշյալ տարածաշրջանում գտնվող բոլոր շահառուների ծնող, երեխա, մանկավարժ և  համագործակցող կառույցների կողմից Երևանի թիվ 1 ՏՄԱԿ-ի տեղակայման վայրի փոփոխությունը կհանդիսանա խոչընդոտ հեռավորության և հասանելիության առումով աշխատանքների համակարգված և արդյունավետ կազմակերպման համար։ 
Ելնելով վերոգրյալից՝ Նախարարությունը ոչ նպատակահարմար է համարում Երևանի թիվ 1 ՏՄԱԿ-ի տեղափոխումը՝ Երևան, Նորք-Մարաշ համայնք, Նորքի Այգիներ թիվ 247 հասցեից  քաղաքի Նոր Նորքի Մոլդովական 35 հասցեում գտնվող՝ 717.7 քառ. մետր ընդհանուր մակերեսով N 7 մասնաշենք:
	Քննարկվել է
Առաջարկում ենք հարցը քննարկել համապատասխան նախարարական կոմիտեի նիստի ընթացքում։

	6․ ՀՀ վարչապետի աշխատակազմի իրավաբանական վարչություն
	03․03․2026թ․

	
	N 02/16․3/6352-2026

	1. Ներկայացված նախագծին կից փաթեթում առկա չեն նախագծի 1-ին կետով, 2-րդ կետի 1-ին և 4-րդ ենթակետերով սահմանված անշարժ գույքերի նկատմամբ իրավունքների պետական գրանցման վկայականների պատճենները, որի պարագայում հնարավոր չէ ապահովել վերոնշյալ գույքերի նույնականացումը:
1. Հարկ է նկատել, որ անշարժ գույքի նկատմամբ իրավունքի պետական գրանցման վկայականին զուգահեռ անհրաժեշտ է ներկայացնել նաև այն գույքերի հատակագծերի պատճենները, որոնք տրամադրվում են ընդհանուր գույքից առանձնացման ձևով (օրինակ՝ նախագծի 2-րդ կետի 2-րդ և 4-րդ ենթակետեր, 4-րդ կետ):
1. Նախագծին կից փաթեթում առկա՝ նախագծի 2-րդ կետի 2-րդ ենթակետով սահմանված անշարժ գույքի նկատմամբ իրավունքների պետական գրանցման վկայականով գրանցված իրավունքը դադարած է, որի պարագայում սույն դրույթով սահմանված կարգավորումը պարզաբանման անհրաժեշտություն ունի:
	1․ Ընդունվել է, վկայականների պատճենները կցվել են։



2․ Հատակագծերը կցված են։


3․ Նախագծի 2-րդ կետի 2-րդ ենթակետով սահմանված անշարժ գույքը ամրացված է Աշխատանքի և սոցիալական հարցերի նախարարությանը։

	6․ ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ 20.03.2026Թ ԱՐՁԱՆԱԳՐՈՒԹՅՈՒՆ NԿԱ/82-2026, ԿԵՏ 12
	03․03․2026թ․

	
	N 02/16․3/6352-2026

	Առաջարկել Տարածքային կառավարման և ենթակառուցվածքների նախարարությանը՝
1) Աշխատանքի և սոցիալական հարցերի նախարարության, Քաղաքաշինության կոմիտեի և Ներքին գործերի նախարարության հետ համագործակցությամբ ապահովել Միասնական սոցիալական ծառայությանն ամրացվող շենքի սեյսմիկ վիճակի փորձաքննությունը և դրական եզրակացության դեպքում՝ նախագիծը լրամշակել ներքոնշյալ դիտարկումների հաշվառմամբ և ևս մեկ անգամ ներկայացնել նախարարական կոմիտեի նիստի քննարկմանը, մասնավորապես՝ 

ա. նախագիծը լրամշակել Աշխատանքի և սոցիալական հարցերի նախարարի առաջին տեղակալ Արտյոմ Սմբատյանի դիտարկումների հիման վրա՝ Կրթության, գիտության, մշակույթի և սպորտի նախարարության հետ համաձայնեցված եղանակով, մասնավորապես՝ Նորք-Մարաշ համայնք, Նորքի այգիներ թիվ 247 հասցեում գտնվող գույքը Միասնական սոցիալական ծառայությանն կհանձնվի Արմենակյան 129 հասցեում գտնվող գույքը վերանորոգելուց և «Երևանի թիվ 1 տարածքային մանկավարժահոգեբանական աջակցության կենտրոն» ՊՈԱԿ-ին հատկացնելուց հետո, իսկ Մոլդովական 35 հասցեում գտնվող գույքը կամրացվի Պետական գույքի կառավարման կոմիտեին, 

բ. Կրթության, գիտության, մշակույթի և սպորտի նախարարի տեղակալ Արաքսիա Սվաջյանի դիտարկման հիման վրա նախագծի 2-րդ կետի 2-րդ ենթակետով առաջարկվող՝ ք. Երևան, Մանանդյան 2/1 հասցեում գտնվող տարածքները, Պետական գույքի կառավարման կոմիտեին ամրացնելու փոխարեն, ամրացնել Երևանի թիվ 46 ավագ դպրոցին, 

գ. Ֆինանսների նախարարի տեղակալ Էդգար Մկրտչյանի առաջարկությամբ լրամշակել հիմնավորումը՝ հետագայում վերանորոգման համար շուրջ 700 մլն դրամի անհրաժեշտության, ինչպես նաև նախաձեռնության արդյունքում առաջացող ծախսերի խնայողության մասով, 

դ. Վարչապետի աշխատակազմի իրավաբանական վարչության պետ Հայկ Կեսոյանի դիտարկման համաձայն քննարկել նախագծի 2-րդ կետի 2-րդ ենթակետով սահմանված գույքի նկատմամբ իրավունքների պետական գրանցման վկայականով գրանցված իրավունքը դադարած լինելու հանգամանքը, ինչպես նաև փաթեթին կցել հատակագիծը՝ տարածքների նույնականացման նպատակով:
	1) Ընդունվել է Աշխատանքի և սոցիալական հարցերի նախարարության կողմից տրամադրվել է ՀՀ քաղաքաշինության կոմիտեի «Քաղաքաշինական ծրագրերի փորձագիտական կենտրոն» ԲԲԸ-ի կողմից 02․04․2026թ կազմված, ք․ Երևան, Նորք-Մարաշ համայնք, Նորքի Այգիներ թիվ 247 հասցեում գտնվող գույքի տեխնիկական վիճակի վերաբերյալ եզրակացություն՝ կցվում է նախագծի փաթեթին։

ա․ Ընդունվել է
հիմք ընդունելով ներկայացված առաջարկությունը՝ նախագծի համապատասխան դրույթները խմբագրվել են։

բ․Ընդունվել է
Նախագծում ներառվել է նոր 5-րդ կետ՝ համաձայն որի ք. Երևան, Մանանդյան 2/1 հասցեում գտնվող տարածքներն անհատույց, անժամկետ օգտագործման իրավունքով կտրամադրվի «Երևանի N46 ավագ դպրոց» ՊՈԱԿ-ին։

գ․Ընդունվել է Նախագծի հիմնավորումը լրամշակվել է։

 դ․ Ընդունվել է Նախագծի 2-րդ կետի 2-րդ ենթակետով սահմանված գույքի նկատմամբ իրավունքների պետական գրանցման վկայականով գրանցված իրավունքը դադարեցված է, հատակագիծը կցվել է Նախագծին։



